
ACTA DA MESA SECTORIAL DO 5 DE ABRIL DE 2005 
 

 
 

 
En Santiago de Compostela o día 5 de 
abril de 2005, na sede da Fundacion 
Escola Galega de Administración 
Sanitaria, os membros da Mesa 
sectorial á marxe referenciados 
reúnense coa seguitne orde do día: 
 
Sinatura da acta de Acordo do 
proxecto de decreto sobre un réxime 
extraordinario de recoñecemento do 
desenvolvemento profesional do 
persoal estatutario das categorías de 
licenciados sanitarios do Sergas previo 
á implantación do futuro réxime de 
desenvolvemento profesional a que se 
refire a Lei 44/2003 do 21 de 
novembro, de Ordenación das 
profesións sanitarias. 
 
Manifestan: 
 
1. Que na reunión de 21/12/2004 
acordouse diferenciar a negociacíón 
do desenvolvemento da LOPS e do 
réxime transitorio do acceso á carreira 
de conformidade cos motivos que 
figuran na acta de Mesa sectorial do 
17/01/2005. 

 
2. Que en reunión de Mesa sectorial de 17/01/2005 a Administración 
presentou unha proposta de tratamento do réxime previo e transitorio ao 

desenvolvemento da carreira profesional, ao abeiro da LOPS, para o persoal 
estatutario do Sergas das categorías de licenciados sanitarios. 
 
3. Que con data 25/02/2005 celebrouse a derradeira reunión de negociación 
sobre un réxime extraordinariao de recoñecemento do desenvolvemento 
profesional  do persoal estatutario do Sergas previo á implantación do futuro 
réxime de desenvolvemento profesional a que se refire a Lei 44/2003 do 21 de 
novembro, de Ordenación das profesións sanitarias. A Administración 
presentou o documento definitivo, e oídas as organizacións sindicais e 
analizadas as alegacións presentadas polas mesmas, someteu un texto 
definitivo de proxecto de decreto a informe da Asesoría Xurídica do Sergas e 
das direccións xerais de Presupostos e de Función Pública, sendo informados 
favorablemente por todos eles.  
 
4. Xa que logo, trala ultimación dos traballos previos e previa convocatoria as 
partes  
 
 

A C O R D A N :  
 

 
Primeiro.- Ratificar integramente o contido do proxecto de decreto sobre un 
réxime extraordinario de recoñecemento do desenvolvemento profesional do 
persoal estatutario das categorías de licenciados sanitarios do Sergas previo á 
implantación do futuro réxime de desenvolvemento profesional a que se refire a 
Lei 44/2003 do 21 de novembro, de Ordenación das profesións sanitarias, que 
figura como anexo á presente acta. 
 
Segundo.- Tralo acordo anterior, a Administración realizará as actuacións 
necesarias para darlle a tramitación que proceda mediante a súa formalización 
con rango de Decreto e posterior publicación no Diario Oficial de Galicia. 
 
Terceiro.-  No que se refire a integración funcional implícita na disposición 
adicional primeira, as partes comprométense a que na norma que se negocie 

para a oferta de integración funcional do persoal de cota e zona preverase a 
creación dunha comisión paritaria para o tratamento das condicións da dita 
integración funcional así como dos parámetros para a súa avaliación, en orde 
ao recoñecemento dos respectivos graos de desenvolvemento profesional do 
citado persoal. 
 
Cuarto.- En canto ao réixme do CPV as organizacións sindicais con 
representación na Mesa sectorial participarán nos programas de obxectivos 
que integran a CPV e poderá realizar propostas no que poidan afectar ou 
condicionar o encadramento dos profesionais nos respectivos graos de 
desenvolvemento profesional. 

